
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

____ _______________ 2014 N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-ի n 74-ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապե​տու​թյան օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի հունվարի 19-ի Հար​​կային մարմնի կողմից պարտադիր կուտակային վճարների և դրանց վերաբերյալ տեղե​կատ​​վությունը մասնակիցների ռեեստր վարողին փոխանցելու հետ կապված սխալները շտկելու կարգը հաստատելու մասին N 74-Ն որոշման`
1) վերնագրում, 1-ին կետում և 1-ին կետով հաստատված կարգի վերնագրում պար​տա​դիր կուտակային վճարների և դրանց բառերը փոխարինել կուտա​կային հատ​կացումների և սոցիա​լական վճարների բառե​րով,
2) նախաբանում 9-րդ հոդվածի 4-րդ մասը բառերը փոխարինել 9-րդ հոդվածի 9-րդ մասը բառերով,
3) 1-ին կետով հաստատված կարգի 1-ին կետում պար​տա​դիր կուտակային վճարի և դրանց բառերը փոխարինել կուտա​կային հատ​կացումների և սոցիա​լական վճարների բառե​րով,
4) 1-ին կետով հաստատված կարգի 3-րդ կետի`

ա. 1-ին պարբերությունում կուտակային վճարի բառերը փոխարինել սոցիալական վճարի բառերով,

բ. 1-ին ենթակետը շարադրել հետևյալ խմբագրությամբ.
1 մասնակիցների ռեեստր վարողի հաշվին փոխանցված կուտակային հատկացումը սոցիա​​​լական վճարի մասով վճարվելիք սոցիալական վճարի չափից պակաս լինելու դեպքում մաս​​նակիցը կամ մասնակցի փոխարեն սոցիալական վճար կատարողը պարտավոր է վճարել (փոխան​​ցել) պակաս վճարած սոցիալան վճարի գումարը.,
գ. 3-րդ ենթակետը շարադրել հետևյալ խմբագրությամբ.

սույն կարգի 2-րդ կետի 2-րդ և 3-րդ ենթակետերով նախատեսված հիմքերով շտկված տեղե​​կություններ ներկայացնելու դեպքում ավելի փոխանցված սոցիալական վճարի գումար​ները հետ են վերադարձվում գործատուին (նրա իրավահաջորդին), մասնակցին (նրա իրա​վա​հա​ջորդին) կամ հաշվի են առնվում հետագա սոցիալական վճարները հաշվարկելիս և վճա​րե​լիս: Պետության կողմից մասնակցի համար (օգտին) ավելի վճարված կուտակային հատկա​ցում​ները հետ են վերադարձվում Հայաստանի Հանրապետության պետական բյուջե:,
5) 1-ին կետով հաստատված կարգի 4-րդ կետում կուտակային վճարներ բառերը` համա​​պա​տաս​​խան հոլովաձևերով, փոխա​րի​նել սոցիալական վճարներ բառերով` համա​պա​տաս​​խան հոլո​​​վա​ձևերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը և տարածվում է 2014 թվականի հուլիսի 1-ից հետո ծագած (ծագող) հարաբերությունների վրա:
